
BIKANISELIYA NZAMBE

OYO EMEKAMI NA NTANGO

 Pe bobele kolobelalobela yango, na kati ya Biblia, motindo
oyo to…bosili kozwa Mokanda ya Emoniseli, pe Mokanda

ya Esode pe ya Genese. Pe sikoyo nazongi mboka mpo na
kokende bokila ya bisénde. Ezali sembo. Wana nde nyonso oyo
yango ezali, kozala bobele sembo. Bongo, Ndeko Roy, okokende
mokolo nini? [Ndeko Roy alobi: “Lobi.”—N.D.E.] Lobi. Malamu.
Boye tosepelaka kaka kozonga mboka na ngonga oyo ya mbula,
boye, ezali, tolingi kopema.
2 Nasili kobungisa kilo libwa uta namonanaki na bino.
Namataki na kilo, ntango nalongwaki na liyangani oyo, nazalaki
na kilo ntuku nsambo na mitano; pe ntango nazongaki, nazalaki
na kilo tuku motoba na motoba. Bongo, ezali komonana lokola
bilamba na ngai ekómi kokita. Boye, nakondi mingi.
3 Pe mwasi moko, lelo, ntango azalaki kobima, ndeko mwasi
moko malamu, alobaki: “Ndeko Branham, bondelá éte nákoka
pe kokonda.” [Ndeko Branham aseki—N.D.E.]
4 Bongo ná nzoto na ye ya mwa monene, boye nayebisaki ye:
“Yaká kaka, kobá, koteya mpenza makasi.” Boye, yango nde
nyonso oyo ngai nayebi, ya sòlo mpenza yango ekokitisa yango.
Kasi, kalamingi te tokosilana námitungisi pemimekano.
5 Nazalaki kokanisa na ntina na kokóma mobangé. Boyebi,
sima na mibu mibale, nakokóma na mibu ntuku mitano. Fiuu!
Nazóyeba lisusu ntango oyo Frankie Weber akokisaki. Azali
mokolo na ngai pene ya mbula mibale. Apesaki ba-centimes
ntuku mibale na mitano lokola likabo awa mpo na mbotama
na ye. Bongo nabetaki miso, pe nakanisaki: “Oh! la la! Frankie
Weber, mibu ntuku mibale na mitano, moko na minei ya
mokama!” Ekomi eteni nango sikawa. Ezali koumela na yango
te, boye te? Ezali bobele kopusana.
6 Tokoúmela te. Kaka na ntongo oyo, ntango ndeko molingami
na biso azalaki koteya nsango wana ya lokumu mpenza,
nandimi éte biso nyonso tosepelaki na yango. Bongo esalaki éte
nákanisa likambo moko ntango azalaki koteya, kuna na sima, pe
nakanisaki: “Ntango mosusu Nkolo akopesa ngai Likomi moko
mpo na yango.” Nasalaki éte ye átanga na mpokwa oyo mwa
makomi kouta na Liloba naNzambe lipambolami. Bongo sikawa
na…bobele mwaminiti ya koloba, pe na sima tokobondela mpo
na babeli, lokola na momeseno.
7 Bongo na butu ya mokolo ya misato, butu ya mokolo ya
misato oyo ekoya, soki Nkolo alingi, nakosepela kobanda na

Mokanda ya Baebele, soki ezali malamu. Bongo Mokanda ya
Baebele, lokola liteya. Bongo na sima, ntango mosusu, mokolo
ya lomingo na ntongo tó na mpokwa, kokóba na yango. Bongo
na butu ya mokolo ya misato oyo ekolanda, ntango mosusu
kozwa yango lisusu, kokóba bobele kolobelalobela yango, kati
na Likomi.
8 Bongo ezali na makambo moko oyo namoni na losambo,
wana nazali kokende elongo, oyo nakanisi éte esengelaki
etéyama mwa moke, boyebi, makambo oyo ékosala lokola
kokotisa mwa bolembu. Bongo nakanisi éte tokoki kotalisa
yango kuna na Baebele. Ezali mo—ezali mokapo moko kitoko,
esika moko kitoko mpenza ya kotánga. Sikawa, Ndeko
Neville…Nalingaki…Yango eyelaki ngai na makanisi,
nakoyáká.
9 Bongo nauti kozwa na Kondimana ya Sika awa, pe nazali
kotánga utá na Biblia Collins, nkomá yango ezali minene
mpenza. Nazali na…Sima na ngai kokokisa pene na mibu
ntuku mitano, esengeli nápúsa yango mosíka na ngai, mpo na
kotánga nkomá wana ya mike; mwinda ezali malamu te, ata
bongo. Soki nabimi na pole ya moi nákokoba bobele kotanga
yango. Kasi na ntango pole ekómi mwa na nse, ékosenga napúsa
yango mosika. Bongo monganga ayebisaki ngai éte kala mingi te
ekosenga názala na manéti ya kotánga.

Bongo natunaki ye: “Miso na ngai ezalaki ya kobeba?”
10 Bongo amekaki yango. Alobaki: “Te. Zomi-zomi, wana
ezali mpenza malamu koleka. Ntuku mibale-ntuku mibale ezali
malamu, pe—pe zomi na mitano-zomi na mitano ezali malamu
mpenza.” Bongo zomi-zomi, ezali, yango nde nyonso oyo akokaki
kotánga yango. Boye nakokaki kotánga, na mosika, bisika
nyonso oyo alingaki. Atiyaki eloko moko kuna, pe nabandaki
kotánga yango. Ntango apusanaki pene mpenza, nakómaki
kotánga malembe-malembe. Nakataki ntango ekómaki pene
boye. Alobaki: “Oh, iyo, olekisi mibu ntukuminei.”

Pe nalobaki: “Iyo.”
11 Alobaki: “Malamu, na momeseno, mbuma ya miso na yo
ekómaka plat.” Alobaki: “Sikawa, soki okobi kobika bomoi
kitoko, ya molai, okozwa emoneli na yo ya mibale, nabanzi
bongo. Na ntangowana nde okoki kotánga lisusumalamu.”
12 Kasi, boyebi, nazalaki bobele kokanisa, éte ezali lisusu
mosika te, na yango. Bobele mwa ntango moke. Ndeko Tony,
wana ezali mabe, bongo te? [Ndeko Tony alobi: “Te.”—N.D.E.]
Te, ezali bongo te. Ezali nde lipamboli. Na ngambo moko, nazali
kokóma mobange, pe elengé na ngambo mosusu, mpo nazali
kokende na nzoto wana ya bolengé, ekufaka te, epambolamá, na
epai oyo, ndeko, eloko moko ya mabe ekozala Kuna te. Pe nazali
kobika bobelempo na ngongawana. Ekozalampenza kokamwa.

13 Sikawa, liboso nátanga litángi oyo ya suka, bobele liloba
moko epai na Ye wana togumbi mitó.
14 Tondimi, Nzambe na Nguya-nyonso, éte mposa na Yo ezali
éte bana na Yo bázala na esengo. Epesameli biso te kozala na
bilongi ya kokangama pe ya mawa, mpo ekomami, éte: “Motema
na kosepela ekosalaka malamu lokola nkísi.” Pe tolingaka
kosepela mpenza na mapamboli na Yo pe kozala na lisanga
monene oyo elongo na bandeko. Pe lokola biso…
15 Lokola bandimi na Liloba na Yo, tozalaka na bondeko zinga-
zinga na Liloba. Yango nde eloko oyo toyeli awa, ezali bobele
mpo na koyoka Liteya te, kasi mpo na kosanzola pe kozala kati
na bondeko elongo na Yo, na nzela na kotanga pe na koteya
Liloba. Sikawa, Nkolo, Yo okosundola biso te. Nandimi éte
Okopambola biso na bangonga oyo.
16 Pambolá mokengeli na biso ya lokumu pe ya malamu, Nkolo.
Tobondeli éte Ózala na ye. Pe ndenge namonaki ye lelo, na liteya
na ye, pe ndenge namonaki ye koseka moke ntango ayembaki
loyembo wana: “Kala mingi te nakokóma na suka ya mitungisi
pe mimekano.” Pe bandeko basi wana, ndenge bayembaki yango
zinga-zinga na libóngo pe na mayangani ya moláko. Pe ekokóma
na suka, moko na mikolo oyo, na bongo tokokende na Bopemi
wana ya nkembo.
17 Sikawa, Tata, pambolá biso wana tókotanga Liloba na Yo,
pe na kotánga Yango, ébongola makanisi pe mitema na biso
sika. Pe lobá na biso, na mpokwa oyo. Pe ntango liyangani
ekosila, pe tobandi kozonga na ba-ndako na biso, tiká éte tóloba:
“Mitema na biso ezalaki kopela na kati na biso wana ezalaki Ye
kosolola na biso na nzela te?” Mpo tosengi yango na Nkombo na
Yesu. Amen.
18 Sikawa ná liteya moko kitoko ya kopalanganisa Nsango-
malamu ndenge toyokaki na ntongo oyo, bongo nazalaki
kokanisa, éte, boyebi, Ndeko Neville azalaki kolobela na ntina
na kolekisa ndelo ya koleisa bana. Bokoki kosala yango. Kasi
sikawa, na mpokwa oyo, tozali bobele na mwa lisolo mpo na
lingómbá. Oyo ezali bobele lisolo mpo na losambo. Pe nalingi
kotánga na…etenimosusu yaMakomi, naKondimana-ya-Sika,
Matai mokapo na 24 pemolongo ya 35, Yesu ákoloba.

Likoló pe nse ekoleka, kasi maloba na ngai ekoleka te.
19 Motó ya liteya na ngai ya mpokwa oyo ezali bi—bikaniseli:
Bikaniseli Ya Nzambe Oyo Emekami Na Ntango.
20 Pe nazali na mwa mayebisi. Nakanisi nasalaki yango,
mpo na…pe mosusu oyo awa…na ntina na mayangani oyo
ekobanda ná Baebele, mokapo ya yambo, na butu ya mokolo ya
misato, soki Nkolo alingi. Ntina oyo nasengeli kolobela yango,
éte, lokola, na mayangani na ngai, nakoki kozala na esika moko,
pe Ye akobenga ngai na esika mosusu. Esengaka kaka nákende
bobele ndenge Ye ákobenga, boyebi.

21 Wana nde ntina oyo nakoki te kozala lokola Ndeko Oral
Roberts pe baninga oyo babongisaka mayangani na bango mibu
mibale tó misato liboso, pe, “Tokozala wana,” pe bilombe ya
kondimawana. Ba—ba—bazali na nsango na bango.
22 Kasi Nsango na ngai ezali nde bobele na bisika nyonso
oyo Nzambe atindaka, ézala soki awa, kuná, ézala atá to esika
nini. Nasengeli kokende bobele na ntango Ye atindi. Pe ezali
misala mibale ya kokesana; bobele, Nzambe moko, Nzambe
moko mpenza.
23 Nazalaki kokanisa lobi, na lisolo na ngai ná elenge mozalani
na ngai. Pe alobaki: “Oyebi, mokengeli moko moke boye,”
alobaki, “azali moto moko malamu mpenza.” Alobaki: “Ngai
na mwasi na ngai tovandaki ná ba-pijama na biso,” pe alobaki,
“pene na ngonga ya zomi na moko ya butu, ye ayaki pe abetaki
ekuke. Alobaki: ‘Nayei bobelempo na komela kopomoko ya kafé
elongo na bino.’” Bomoni? pe alobaki: “Akatisaki balabala, epai
ya mozalani mosusu, pe bakómaki pene na kokende kolala, pe
aliaki bisikíti kuna. Pe bobele…” Na bongo alobaki: “Azali—
azalaki na mwa eteyelo ya Biblia mpo na bana mike, pe azalaki
na bana mike ebele kuna, ye na mwasi na ye, na lolenge éte
basengelaki kotia ba-héma libanda,mpo na koyamba bana.”
24 Bongo nazongaki, nakomaki kokanisa: “Boyebi, yango ezali
malamu. Wana, wana azali—wana azali mwa mobali moko
malamu.” Pe nabanzi, Ndeko Fleeman awa, nabanzi mwana na
ye ya mobali asambelaka na Lingómbá Luthérienne ya Kondima
oyo awa, mwa mobali moko malamu, ye ná mwasi na ye bazali
kosala mosala moko monene mpo na Nkolo. Bongo nakanisaki.
Nabandaki kosukola motuka na ngai, pe na—nalembaki nzoto.
Nakanisaki: “Mpo na nini ngai nákokoka kosala yango te, omoni,
kokende zinga-zinga, kozua bana nyonso, bálanda-landa ngai?
Nalingaka bana mike. Bongo mpo na nini nakokaka kokende na
ndakomokomoko, awa ná kuna, ndenge wana te?”
25 Pe Eloko moko elobaki na ngai: “Yo obengamámpo na yango
te. Ye azali se kosala oyo Nzambe ayebisáki ye.”
26 Kasi esengeli tózala na moto moko oyo ákotelema mpiko
awa, lokola Oral Roberts ná bango, Yosua moko ná mopanga,
ná Nsango ya kondima pe ya lisíko. Pe, omoni, Esengeli tozala
na bato oyo bakoki kazala na…lolenge wana, pe moko oyo
akoki kozala na oyo, kasi bobele nyonso étambola elongo mpo na
kosala lisangámokomonene.Wana ndeLingómbá naNzambe.
27 Eleki mwa ntango, nazalaki kosolola na elenge mwasi moko,
oyo abungisaki elikya pe motema na ye etondaki na mawa.
Nazalaki komeka koyebisa ye na ndenge éte—éte mwasi ná
mobali bazali ya kokabwana te, bazali bobele moto moko.
Mobali akelaki…Nzambe akelaki moto, mobali pe mwasi;
azalaki mobali. Ya sòlo. Pe Akabolaki bango na mosuni pe
akesenisaki bango, kasi asangisaki bango elongo mpo bábokolo

bana na bango, lokola moto moko. Na bongo mobali, nzoto
monene pe mbinga, bongo mwasi azali e—e—eteni ya bolingo
ya mobali. Na yango, bazali esika moko. Wana ezali…Nzambe
akabolaki bango. Kasi bango nyonso mibale bazalaki bobele
moto moko, m-o-b-a-l-i. Pe mwasi abengami mwa-si, ya solo,
mpámba te ye akamatamaki úta na mobali. Ye azali eteni ya
mobali. Kasi na—na bomoi awa, na mosuni, bakabwanisamaki.
Na molimo, bazali moto moko.
28 Pe nazalaki koloba na ntina na mibali ndenge bazóbungisa
bolingo na bango mpo na basi na bango, pe bazólinga bango
te lokola ntango bazalaki ba-cheris. Nsòni na bino. Bosengeli
kosala yango. Ye azali ntango nyonso molingani na yo. Ya sòlo
mpenza. Yango nde eteni oyo asengeli kozala. Bongo osengeli
kozala na ye ndenge wana. Oh, kotika mwa bolingo wana ya
ebandeli ya libala ésila atá mokolo moko te, mpo yango ekosila
te, na Lola. Kuna, ekozala bobele ya kobonga be. Ya sòlo. Boye
nyonso…
29 Ee, emonani lokola éte basi nde basengelaki koloba “amen”
na likambo yango. Mokolo moko te—mokolo moko te náyoka
éte: “Ozalaka ntango nyonso kogángela basi, pe koloba maloba
ya ndenge wana.” Ndeko mwasi Hickerson, mpo na nini olobi
eloko moko te, tó moto moko kuna, lobá…? Olobi? [Ndeko
mwasi Cox alobi: “Amen.”—N.D.E.] Matondi, Ndeko mwasi Cox.
Ezali malamu mingi. Ndeko Cox, oyo wana ezali mpo na yo, ata
ozwami wapi na ngonga oyo. Malamu. Iyo, misié.
30 Pe tosengeli kobosana atá mokolo moko te kopesanaka
limemya. Bózalaka ntango nyonso ba-cheris. Bótika yango esíla
mokolo moko te.
31 Elenge mobali moko ya Katoliko ayaki epai na ngai, eumeli
kala te. Mwasi na ye akomaki kotika libala. Alobaki: “Billy,
nákosepela te koya epai na yo; ngai nazali Mokatoliko, pe yo
ozali Protestant.” Alobaki: “Sángó abengani ngai na ndako na
ngai, eleki mwa ntango.”

Pe nalobaki, “Likambo nini, Ham?”
32 Alobaki: “Ee, ayebisi ngai.” Alobaki: “Namelaka mwa
moke,” pe alobaki, “na butu, nasalaka mosala makasi.” Alobaki:
“Mwasi na ngai akanisaka éte butu nyonso esengeli náya
kopepwa ye, pe koyamba ye, pe kozala mpenza lokola neti
tozalaki komilengela mpo na libala.” Alobaki: “Tobalaná pe
toboti bana ebele.” Pe alobaki: “Biso, wana ezali nde ntango…”
33 Nalobaki: “Woo, zelá mwa moke, elenge mobali. Ozali na
libúnga. Ozali na libúnga. Ezali bobele ndenge moko lokola
ezalaki liboso bóbalana. Omoni? Osengeli kokanisa yango
ntango nyonso.” Nalobaki: “Akómi na mibu ntuku minei sikawa,
na ntango oyo nde azali mpenza na mposa ya bokebi na yo
koleka.”

34 Bongo, basambaki mpo na koboma libala. Pe alobaki:
“Nayebi te nini nakosala.”
35 Nalobaki: “Kendé, kobenga ye. Soki nakei kuna, lokola
nazali Protestant, akolinga koyamba ngai te. Kasi na…
Omoni?”

Alobaki: “Oh, asepelaka na yo.”
36 Pe nalobaki: “Wana, kendé bobele kobenga ye, yebisá ye éte
obongoli makanisi na yo.”
37 Na bongomokolo oyo elandaki, nabengaki zuzi pe nasololaki
na ye. Pe nayebisaki elenge mobali oyo, nalobaki: “Ngai
nakozala ya kovanda bobele kuna na chambre na nse ya esika
oyo zuzi akobanda kogangela yo. Nakozala kobondela mpo na
bino. Koyebisa ye yango te.”

“Malamu.”
38 Boye, nazalaki kuna na nse, nákobondela. Sima na mwa
ngonga nayokaki mwamakelele ya makolo ezókita na eskalié, pe
talá bango oyo bayei, ná maboko na bango ezingami moko likólo
na mosusu, na koseka-seka mwa moke, boyebi. Alobaki…
Nalobaki: “Ee, mbote na bino!”
39 Pe ye alobaki: “Ndeko Branham, eleki mwa ntango bandá
namóná yo!” Iyo, minuti ntuku misato, bomoni. “Mwa ntango
bandá namóná yo!”
40 Bongo ye mwasi alobaki: “Boni, Rev. Branham, namoná yo
kala! Nasepeli komona yo lisusu!”
41 Nalobaki, “Matondi. Ee,” nalobaki, “ezali komonana lokola
bolinganá mingi.”

“Oh,” alobaki, “tozali na bisomalamu. Boye te, cheri?”

Alobaki: “Iyo, ya solo, molingami.” Pe ngai…Alobaki: “Óya
kotala biso mokolo mosusu, Reverend.”
42 Bongo nalobaki: “Matondi mingi.” Nalobaki: “Bókende
malamu!” Bakendeki, pe elenge mobali yango abalukaki pe
azongisaki kopepela ngai loboko, boye. Nde yango esalemaki.
Ya sòlo.
43 Bolingo elóngaka makambo nyonso. Ya sòlo, bobele—bobele
bolingo. Bokoki kozwa bilembo pe ndangá na bino nyonso, kasi
bópesa ngai bobele bolingo. Yango—yango ekataka likambo,mpo
na ngai. Oh! la la!

Mwana-mpate ya motuya oyo akufaki, Makila
na Yo ya motuya

Ekobungisa nguya na Yango mokolo moko te,
Kino Lingómbá nyonso ya basikolami na
Nzambe

Ébika, ésumuka lisusu te. (Bomoni?)

Úta namóná liziba wana na nzela ya kondima
Oyo mpota na Yo ezali kobimisa,
Bolingo ya lisiko ekómá mokonza na ngai,
Pe ekozala bongo kino liwa na ngai.

Ya sòlo. Oh, malamu mingi!
44 Sikawa, bikaniseli oyo emekami na ntango! Esika nazwaki
likanisi oyo na ntongo oyo, ezalaki úta na liteya na biso ya
Ecodim, liteya ya kopalanganisa nsango-malamu, esika ndeko
na biso azalaki koloba na ntina na Eliya. Esika alingaki ko…
Bana mibali oyo, eteyelo ya basakoli, ndenge balingaki kotonga
lolenge ya eteyelo moko ya monene. Bongo yango eyaki na
makanisi na ngai, pe nazalaki kokanisa na ntina na “bikaniseli.”
45 Sikawa, ekaniseli ezali eloko—eloko moko monene.
Tosepelaka na bikaniseli. Pe bato mingi, na bomoi oyo, bameká
kotika ekaniseli ya lolenge moko boye sima na bango. Pene na
bato nyonso balingaka kosala yango. Kotiya na lilita na bango,
elembo moko monene. Yango ezali malamu. Ya solo mpenza.
Nasepalaka na yango. Wana ezali—wana ezali malamu. Na
yango ebelé pe bamekaka kotonga bisika minene ya kokende
kosambela.
46 Ekaniseli moko oyo nasepeli kolobela yango sikawa, ezali
na Ohio, pe ezalaki na mozangi kondima moko kuna. Nabosani
nkombo na ye. Nazali na fotó yango esika moko na collection
ya bafotó na ngai kuna na ndako. Epai oyo, ye azalaki motemeli
monene ya Boklisto, kino éte alingaki ekaniseli moko étongama
sima na liwa na ye, ná lokolo na ye likoló na Biblia, kotalisa
na nse boye, pe ézala koloba: “Bindimándima ya losambo
ébwakama mosika, pe science ya mikolo oyo édondwa.” Bongo
ntango alingaki kokufa, alobaki: “Soki nazalaki na libunga,
ba-nyoka ekobima na lilíta na ngai.” Bongo ntango akufaki,
bazalaki naino kotimola lilíta, pe babomaki ba-viper ya minene
mibale tó misato. Pe lelo, na kati na nkunda wana, motei moko
akangaki fotó moko kala mingi te pe ayaki kolakisa ngai yango,
pe oyo ekangami likólo na minyololo zinga-zinga na mabelé na
ye…Nkunda yango ezali esika moko kitoko, kasi etando na ye
ezali eloko mosusu te bobele etando ya banyoka. Pe etali te, atá
na eleko ya elanga tó ya malili makasi, nyoka ebimaka kaka na
lilíta na ye. Ekaniseli! Tiká éte Nzambe ábatela ngai éte názala
na ekaniseli ya ndenge wana atá mokolo moko te, tó moko na
bino te.

Boye, ata bongo, ezali na bikaniseli, bikaniseli yaminene.
47 Nazokanisa Yosua, mobundi na nguya. Azalaki nde mpenza
moto monene, oyo azwaki ebundeli ya Mose, lokola mokambi
ya milió mibale ya Bayuda oyo. Mose lokola oyo aponamaki,
abengamaki ábima, atiamaki pembeni mpo na mosala. Pe
Yosua kokota likambo pe kozwa esika ya moto yango, ezalaki
likambo monene ya kosala, ya kotelema na esika ya mosakoli

oyo. Mobundi na nguya oyo abengamaki, aponamaki liboso,
pe abulisamaki na Nzambe. Mibu kama minei liboso áya atá,
Nzambe alobaki éte Akosikola pe Akoya kotala bango. Pe Mose
azaláki mpenza nde mobundi!
48 Moto atá moko te atikalá mpenza kozwa esika na Mose, mpo
na kokokisa yango, kino Yesu Klisto nde akokaki kosala yango.
Pe alobaki, yemoko: “YaweNzambe na bino akobimisaMosakoli
moko lokola ngai, na kati na bino. Pe ekosalema éte, soki boyoki
Mosakoli yango te, moto nyonso oyo akoyoka Mosakoli yango te
akolongolama.” Malamu.

Sikawa, ekaniseli monene oyo.
49 Bongo Yosua akomaki na ebale. Pe sima na liwa na Mose,
Yosua azwaki esika na ye. Pe Nzambe azalaki elongo na Yosua.
Pe alobaki: “Sikawa bómibulisa, bósukola bilamba na bino,
bómitia pembeni, pe bóbelema na basi na bino te. Bongo na
mokolo yamisato, Nzambe akosala likambomoko.”Oh, na…
50 Moko na ba butu oyo, na mayangani ya Lomingo, nakolinga
koteya na ntina na “mokolo ya misato” wana, pe kolakisa bino
nguya nini ezali na kati na yango, misato wana. Nalobaki yango
na ntongo oyo, na libondeli; moto nyonso azalaki na makambo
misato, na bitambwela ya Biblia.
51 “Sikawa, na mokolo ya misato bokomona nkembo na
Nzambe.” Sikawa yango éko…etalisaki éte ye ayebaki mpenza
malamu eloko nini azalaki kolobela, mpo alobaki mpenza
ngonga oyo likambo yango elingaki kosalema. Pe nakoki
kokanisa ndenge Yosua amiyokaki, ntango atelemaki kuna
liboso na Bayisraele nyonsowana. Sikawa,maloba na ye esengeli
kozala sòlo. Pe Yaladene ezalaki kotonda.
52 Bomoni, ezaleli ya moto eyebanaka na misala na ye. Atáko
nini yo ozali, misala na yo etalisaka oyo yo ozali. Atáko otatoli
boni, óloba soko nini, malamu tó mabe, yango ezali na likambo
moko te ya kosala ná yango. Misala na yo etalisaka oyo ozali,
etalisaka nini yo ozali na kati. Mosala nyonso oyo yo ókosala,
ékomonisa nini yo ozali.
53 Pe bino bato ya mombongo, soki bozósala mosala kaka
likólo-likólo, bomoni likambo nalingi koloba, mosala moko
esalemi ndambo-ndambo, kosala yango te. Soki okoki kosala
yangomalamu te, kosala yango atámoke te. Ya sòlo.
54 Ntango oyei epai na Klisto, soki ókokoka mpenza kosundola
nyonso te, kokanga, kosangisa, pe kotya pembeni, bongo koya
epai na Klisto, koya na yo kutu te. Kasi na ntango olingi mpenza
kokóma Moklisto, mónisá yango polele. Komisá yango solo.
Wana nde oyo Nzambe alingi éte yo ózala. Pe yango eko—yango
ekotalisa bosolo, misala na yo ekotalisa bosolo ya oyo ezaleli na
yo ezali. Ezaleli na yo eyebanaka namisala oyo osálaka.

55 Bongo Yosua sikawa, liloba na ye etiamaki na momekano;
iyo, misié, kaka ndenge—ndenge moko na Nowa oyo ya kala.
Kasi Yosua asengelaki kokatisa ebale oyo. Pe emonani lokola éte
aponaki ngonga ya mabe koleka na oyo ekokaki kokanisama.
Ezalaki na sanza ya minei. Ezali na ntango wana nde mamwe
enyangwanaka na Yuda, pe ekitaka utá na ngomba, pe Yaladene
oyo ya kala ekomaka na potopoto mingi, pe epanzanaka téé kino
na kati ya—kati ya bilanga, mpo na komwangisa mai bilanga
ya Yaladene. Pe emonanaki lokola, soki ézalaka likambo ya
matematiki, tó—tó ya kotanga kelasi, tó ya science, a—aponaki
ntango mabe koleka na kati ya mobu mobimba mpo na kokatisa
Yaladene. Kasi Nzambe asepelaka kokamata ba-ngonga ya
ndengewanampo na kolakisa solo éte Ye azali Nzambe.
56 Pe bato na Nzambe, oyo bandimeli Nzambe pe bayebi eloko
nini Nzambe alaki, babángaka kosala yango te, mpamba te
NzambeAkokangama na Liloba na Ye, kaka ndenge Ye azali solo
Nzambe.
57 Pe ntango alobaki: “Yambo, bózwa sanduku pe bókende
libosó.” Bongo ntango makolo ya ba-nganganzambe wana
enyataki Yaladene, atá yango ezalaki kotomboka, pe kotonda
mingi, etiki nzela na Liloba na Nzambe ya Libela, mpo Liloba
ezalaki na kati ya sanduku. Yesu alobaki, sikawa: “Likoló pe nse
ekoleka, kasi Liloba na Ngai ekoleka ata mokolo moko te.” Boye
Yosua, ayebaki éte liloba na ye esengeli kozwa epémelo likoló na
Liloba naNzambe, pe atiaki Liloba naNzambe libosó.
58 Nakolinga éte bino babeli oyo bozali awa na mpokwa oyo
bokosala bongo, bótiya Liloba na Nzambe elongo na koyambola
na bino. Bótiya koyambola na bino, bóndima yango, pe bótalisa
yango polele; pe bóbenga biloko oyo ezali te, lokola éte esili
kozala. Na bongo tókokende liboso. Bósala yango ndenge wana.
Liloba na Nzambe ekokokisa yango.
59 Pe wana makolo ya ba-nganganzambe enyataki Yaladene,
ezongaki sima, ngambo na ngambo. Pemai etelemaki.
60 Bozósosola? Lokito ya ebale wana ekokaki kozindisa libóngo
moko kuna, na miniti ntuku mibale, elingaki kokóma monene
lokola—lokola barrage minene oyo tozali na yango, ná Barrage
ya Colorado Boulder oyo kuna. Ndenge Yaladene wana etiolaka
kuna, kobima na bangomba, na nguyamakasi, pe ékoleka na kati
na mabwakú wana.
61 Pe ntango milió mibale ya bato yango, elongo na basi pe
bana, na boyike wana, ekokaki kozua ngonga minei tó mitano,
tó koleka. Bongo bokanisi nini? Ebale wana ekokaki kotonda.
Kasi Nzambe atelemisaki molúká wana. Amen. Oh, nasepeli na
yango. Atelemisaki molúká! Pe etikalaki wana kino basilisaki
kokatisa.
62 Bongo Nzambe alobaki na Yosua: “Tolingi kosala ekaniseli
na ntina na oyo. Bimá kuna pe tindá Moyisraele moko moko,

moko na libota moko, pe bálokota mabanga zomi na mibale
pe sala ekaniseli. Pe ekaniseli yango ekozala éte ntango bana
na bino bakoleka na nzela oyo, bakotúna: ‘Eloko nini esalaki
éte mabanga oyo ekóma awa?’ Pe bokobetela bango lisolo
ndenge Nzambe atelemisaki Yaladene.” Wana ezali ekaniseli
moko ya kokamwa. Mokolo moko nazali na elikia ya kotala
mabanga wana, na mikolo ekoya, epai oyo yango etelemi se
lokola ekaniseli. Kasi na bongo nakanisi na ntina na—na ntina
na ekaniseli mosusu…Wana ezalaki ekaniseli mokomonene oyo
epambolami!
63 Pe nakanisi na ntina na ekaniseli mosusu, mokolo moko,
ntango mwasi moko aponaki malamu te. Azwaki mokano ya
kotikala te na mabéle oyo emwanganisami malamu na mai ya—
ya, tó kotikala na mabéle oyo emwanganisami malamu na mai
kuna na etando ya Sodoma pe Gomola, mpo ázalazala elongo
ná baninga, pe ábika lokola basi nyonso bazalaki kobika na
mikolo wana.
64 Aponaki malamu te, lokola Sara oyo atikalaki na mabéle
ekauká. Abatelaki bobele, Liloba na Nzambe na motema na
ye. Pe azalaki na botosi pe bolingo epai ya mobali na ye, kino
abengaki ye “nkolo” na ye. Pe ezali na esika wana nde Nzambe
akitaki ná Banjemibalempo na kotala bango na kati na héma.
65 Kasi, Madame Lota, akomaki mpenza na lolenge ya mokili
pe amikotisaki na makambo ya mokili. Pe oyo wana ezali
mpenza liteya mpo na biso, lelo, éte tokoki kokoma na makanisi
na ndenge ya mokili mpenza. Pe nandimi ya solo mpenza,
lelo, éte lingómbá, na mobimba na yango, ebandi kokoma
na makanisi ya ndenge ya mokili mpenza. Sikawa, ntango
mosusu Madame Lota akanisaki kosala bongo te, na ntango
oyo akendaki kuna. Akanisaki: “Nakozalazala na ngai elongo
ná baninga.” Kozalazala elongo ná baninga ezali mabe te, kasi
kozwa nde mimesano ya mokili te.
66 Ntango okeí, kendé lokola Shadrake, Meshake, pe
Abedenego, ná Danyele. Bakamataki mokano na mitema na
bango éte bakomikomisa mbindo te, atáko nini yango eyei tó
ekomaki. Atá soki lingómbá nyonso oyo etikali ekweisami, nini
ésalemaki, bango bakamataki mokano na mitema na bango. Pe
bazali ekaniseli na mokolo ya lelo.
67 Bongo Madame Lota atelemi lokola ekaniseli. Pe ntango
Nzambe apesaki ye nsango na ye ya ngolu oyo ya suka, wana
etindaki Ye Banje kuna mpo na koyebisa bango éte na mwa
ngongamoke Sodoma na Gomola ekozika, atá bongo, ye akokaki
kondima likanisi ya kotika bomoi ya kozalazala elongó na
baninga te, mpo na kokende kuna na lisobe, pe kobika lokola
Sara abikaki kuna na lisobe, pe ákoma kolata bilamba ya
pámbálápambala oyo basi ya lisobe balataka. Alingaki kozala
na monzele mpenza. Mobali na ye akómaki moto monene

na engumba. Afandaki na ekuke ya mboka, lokola zuzi tó
moyangeli-engumba. Pe ye alingaki mpenza biloko ya monzele
oyo. Pe akokaki kondima likanisi ya kosundola biloko wana te.
Pe wana ebimaki ye libanda na engumba elongo namobali na ye,
akobaki kobwakamiso bobele sima, koleláká pe komilelákámpo
esengelaki na ye kosundola yango nyonso, mpo na komilongola
na liwa ya ndenge wana.

68 Yesu alobaki: “Ye oyo atii loboko na ye na etimweli, pe
abaluki mpo na kotala sima, abongi na mosala ya bilanga te.”
Tosengelaki kozala bato ya lolenge nini? Ye oyo atii loboko na
ye na etimweli, pe ata aba—abaluki te, kasi abalusi bobele miso
sima, abongi namosala ya bilanga te. Oh, ekozalamalamu tozala
na mokano se moko na miso pe mitema na biso. Ezali na ntina te
oyo bato mosusu bazosala, oyo lingómbá ezosala, oyo mozalani
azosala, oyo moto soko nani azosala, tiyá motema na yo nyonso
naKalvari. Kotelema atámpo na kotala sima te. Tozali na ntango
ya kotala sima te.

69 Bongo mwasi oyo, lokola asalaki bongo, Nzambe apesaki
ekaniseli mpo na bato nyonso oyo babalukaka kotala sima,
sima na bango koyamba Klisto lokola Mobikisi na bango.
Abongwanaki likonzi ya mungwa. Pe atelemi wana kino lelo
oyo, ekoki komonana na etando, éte mwasi yango atelemi kuna
abalolá motó, azotaláká sima. Pe azotala sima na ngambo ya
lipeka na ye ya mwasi, mpo na kotala sima ngambo ya bitando
yango. Motema na ye ezalaki na sima kuna. Atako, atindamaki
namakasi, ndenge yango ezalaki, kosala likambo oyo.

70 Pe bato mingi bazwaka Klisto ndenge wana, lelo, lokola
babimi na mokili, bazoyoka lokola batindi bango básala yango
na makasi. Bazokoba na mposa makasi ya kolingalinga pe
kolúlalula, pe ekoumela mpenza te kino bázonga sima. Pe
bazali—bazali bikaniseli ya nsòmo mpo na ngolu na Nzambe,
mpo na bolingo na Nzambe na ndenge etalisameli bango.
Sikawa, bikaniseli!

71 Sikawa, na mikolo ya Yesu, na mokili, Bayuda batongaki
tempelo lokola ekaniseli. Pe balakisaki Yesu ndenge tempelo
yango etongamaki malamu. Pe Alobaki…Kotonga tempelo
yango ezwaki mibu ntukuminei; na nyonso esalaki pene namibu
ntukumwambe. Na ntaka yamibu ntukuminei, bazalaki kopapa
mabanga na bisika ndenge na ndenge na mokili. Na mibu ntuku
minei oyo ya kotongama na yango, ata makelele ya mosumani tó
lokito ya ebetelo eyokanaki te.

72 Kasi, boyebi, atá Yesu alobaki kuna: “Botia miso na bino
wana te, mpo Ngai nalobi na bino éte ntango moko ekoya oyo
libanga moko ekotikala likólo na mosusu te, libanga moko likólo
na mosusu.”

73 Bobele yambo éte, Áloba Maloba ya ekaniseli monene oyo:
“Likólo pe nse ekoleka, ba-tempelo ekoleka, bikaniseli ekoleka,
kasi Liloba naNgai ezali ekaniseli ya seko na seko.”
74 Masuwa esilá kopola, eleki mibu ebele. Malita ya basakoli
esilá kobukana. Pe bikaniseli ya ndenge nyonso esilá kobéba, ná
koumela na ntango, enzulisi libanga. Kasi Liloba na Nzambe
etikali ndenge moko, kitoko mpo na libela na libela. Kaka
ndenge ezali na bomoi pe ya sika na mpokwa ya lelo, epai ya
bandimi ya lelo, lolenge Yango ezalaki na mokolo oyo Yango
elobamaki.
75 Kokamwa te éte Eliya, na ntongo oyo, na biso…nsango oyo
ndeko na biso apesaki biso. Ntango balingaki kotonga eteyelo
monene ya basakoli, lokola ekaniseli, kasi Eliya aponaki eloko
ya malamu koleka, likamwisi na Nzambe ya kotombola esaleli
oyo ezindaki mpo na étepatepa likólo na mai. Ezalaki Liloba
na Nkolo.
76 Pe na mpokwa oyo, esengo, mingi na ye oyo, akoyamba
Liloba na Nkolo namotema na ye, lokola ekaniseli, koleka baoyo
balingi komeka kotonga ekaniseli ya monene.
77 Eleki mwa ntango, ntango nayokaki, ntango nazalaki na
Itali, nayokaki nsango ya Mussolini, pe ekeko wana monene ya
mosándá ya metre penepene na zomi na mibale na ndambo, oyo
atongaki lokola ekaniseli ya bato namasano, lokola ye pe azalaki
moto ya masano. Pe nalingaki komona ekaniseli wana. Bongo,
boyebi, ébámbólá ya káfúkafu ekomisá yango putulu.
78 Eleki pene, na mibu, mibale, tó misato, natelemaki na esika
oyo ba-falo ya Ezipito batongaki bisika minene ya kosambela
pe banzambe ya bikeko. Pe ngai…Bayebisaki ngai éte esengeli
kotimola metre motoba na nse ya mabelé, mpo na kokoma atá na
mobokó oyo bikaniseli etelemi likólo na yango.
79 Natelemaki na esika ya Kaisala Auguste, na esika ya Ba-
Erode pe monene ya Roma. Pe nakendeki na balabala moko, na
esika oyo azalaká namomesano ya koleka uta ndakomokonzi, pe
yango ezali pene na metre nsambo na ndambo na nse ya mabelé.
Bikaniseli yango esilá kolimwa.
80 Kasi Liloba na Nzambe wana ya bomoi, etikali bobele
ndengemoko namotuya nyonso.Wana nde ekaniseli.
81 Bongo nalobi, lelo oyo, ndeko,makambo oyo osalaka,maloba
oyo olobaka, ndenge oyo ozalaka ná mozalani na yo, pe oyo
ókosala na ntina na Klisto, ekozaláká ekaniseli ya libéla. Okoki
kozala na ndako kitoko ya kotikela bana na yo. Okoki kosala
mosala moko boye, mpo na kotikela bana na yo bomengo. Kasi
ekozala malamu éte nátikela bango Liloba na Nzambe na esika
ya eloko mosusu. Ba-ndako wana ekolimwa. Yango ezali mabe
te, ezali malamu. Natelemeli yango te. Kasi kosala makambo
ya mike wana te bongo ótika oyo ya minene esalemi te, omoni.

Mpamba te, Liloba eko…Ndako ekobeba, pe bato bakokufa
elongo na yango. Kasi Liloba na Nzambe ekosekwisa bango na
mikolo ya suka, pe ekopesa bango lisusu Bomoi ya Seko oyo
ekufaka te. Pe, sikoyo, mpo na kopesa esákola ya ndenge oyo,
Liloba Seko ya Nzambe!
82 Nákokanisa na ntina na loyembo ya kala oyo tozalaká
koyemba awa, eleki mibu:

Ntango etondi na mbongwana ya mbangu-
mbangu,

Eloko moko te ya mokili ekozanga koleka,
Tongá elikia na yo likólo na biloko ya Seko,
Simbá loboko na Nzambe oyo ebongwanaka
te!

Ntango mobembo na biso ekosila,
Soki tozalaki sembo epai ya Nzambe,
Ndako na biso kitoko pe Nkembo ekongenga,
Milimo na biso oyo enetolami ekopema.

83 Ndenge yango ezali mpenzamalamu, kotala kuna na ngambo
moi elimwaka, ntango oyo misisa ékokauka kati na nzoto na yo,
ntango oyo bana na yo batelemi zinga-zinga na mbeto, koyeba
éte osili kotonga ekaniseli moko, éte: “Mwana, sima na mwa
mikolo papa akokutana na yo kuna na ngámbo mosusu wana!”
Ekozala malamu názala na oyo wana.
84 Ntango monganga alobi: “Billy, eloko mosusu ya kosala mpo
na yo ezali te.”
85 Pe nakotala bana na ngai, pe nakopepwa bango mpo
na kokabwana. Nakoloba: “Kasi papa azokufa te. Azali nde
kokende kopema, na Esika moko. ‘Mpo soki mongómbo ya
mabele oyo ebebisami, nazali na moko oyo ezózela.’” Oyo nde
ekaniseli ya kolobela mpenza! Ekozala malamu násala bongo,
liboso ya bana na ngai, na esika ya koloba: “Mwana, nazali
na milió moko ya ba-dollard na banque oyo, pe koleka milió
moko awa na banque oyo, mpo na yo.” Ekozala malamu nátika
litatoli wana.

Na mikendele, totika sima na biso
Matambe likólo na zelo ya eleko;
Matambe, oyo ntango mosusu moto mosusu,
Oyo azali konana na mbu monene ya bomoi,
Mpo ndeko oyo aboyami pe na likama ya
masuwa,

Ntango ákomona yango, azwa mpiko lisusu.
Ya solompenza! Bótikamatatoli na bino, ezala bikaniseli.

86 Ndenge na nazokanisa, nampokwa oyo, na ntina namobange
moko ya kotandama kuna, na bangonga na ye ya suka ya bomoi
oyo, abengaki mokolo mosusu wana pe alingaki éte náteya na
matanga na ye; na Tabernacle ya Paul Rader. Ezali moninga na

ngai ya motema, F. F. Bosworth, mosantu ya sòlo oyo azalaki
kokende kokutana naMokeli na ye. Pe alobaki: “Oyo nde ngonga
ya esengo koleka na bomoi na ngai, Ndeko Branham.” Alobaki:
“Nazali na esengo mingi ya koyeba éte nazokende kokutana na
Ye, nákokokampenza kozwampongi na butu te.”
87 Nayoká na ntina na Madame Aimee McPherson; ezali mpo
na kotiola ye te, mwasi moko malamu mpenza. Nákomona
bambebá kati na oyo pe oyowana. Nákomona bambebá ya Smith
Wigglesworth pe Dr. Price, pe mingi na bato minene wana, kasi
natikali ata koyoka mbebá moko te kolobama na ntina na F. F.
Bosworth. Nzambe, tiká éte suka na ngai ézala ndenge wana,
ekaniseli ya ngolu na Nkolo Yesu Klisto!
88 Nakanisi na ntina na E. Howard Cadle awa, eleki kala
mingi te, ntango azalaki ya kolala na mabele, lokola molangwi
masangamoko ya somo, ná ba—ná banzinzi kokotáká namonoko
na ye. Pe mobange ya mama na ye ya bolingo kuna, abondelaki
mpo na ye pe andimaki, akangamaki na Nzambe na ntina na
mwanamobali na ye oyo yamolangwimasanga. Kuna, na ntango
atikaki mokili, atikaki litatoli pe ekaniseli ya ngolu oyo ekoki, ya
Nzambe na Nguya-nyonso. Na ntango Liloba na Nzambe etiami
liboso na Ye, kati na mabondeli, Nzambe asengeli koyanola na
ntina na yango.
89 Nzambe azotonga Lingómbá moko lokola ekaniseli,
ekaniseli yambeka naYe.Klisto ayaki kokufa namokilimpamba
te. Liwa na Ye ekozala ya mpamba te. “Nzambe azali na makoki
ya kotelemisela Abalayama bana úta na mabanga oyo.” Soki
bato bakobikela Yango te, soki pe bakozwa Yango, na litómba
te, mpo na koyeba likabo monene oyo Nzambe apesi bango,
Nzambe akoki kotelemisela Abalayama bana útá na mabanga
oyo. Ya solo mpenza Akosala yango! Pe ntango nazokanisa
na ntina yango, pe nazokanisa na ntina na motuya monene oyo
esengelaki Ye kofuta! Sikawamalamu…
90 Moto nyonso alingaka eloko nyonso ya ofélé, alingaka
nyonso…Yango nde lolenge ya bomoi ya Americain lelo. Zwá
nyonso okoki kozua ofélé. Ndeko, okozwa elokomoko te oyo ezali
na motuya moko boye, ofélé. Okofuta mpo na oyo ozwi. Ya sòlo.
Osengeli kofutampo na yango, pe yango epesamaka namotuya.
91 Lobíko na yo pe epesami na motuya, na Nzambe. Ékosenga
motuya ya Mwana na Ye na likinda, mpo na kopesa Bomoi ya
Seko na moto nyonso pe kokomisa ye na esengo, na mpokwa
oyo, pe kobika mpo na biloko oyo yango ebongi be kobikela solo.
Kasi mpo na kotikela bana na biso eloko moko boye te; libula ya
kotika, oyo eleki lobíko ya Nkolo na biso Yesu na monene ezali
te. Sòlo mpenza, yango ezali te.
92 Sikawa, ntalo monene esili kofutama. Komekama na
ntango esengeli koya. Ezali bikaniseli oyo emekami na ntango.
Pe ekaniseli bobele moko oyo esilá komekama malamu,

ezali nde Liloba na Nzambe. Oh, bazangi kondima bameká
kolongola Yango. Basalá nyonso oyo bakokaki kosala, kasi Yango
ekolekáká atá mokolo moko te. Ekoki kokweya atá mokolo
moko te.
93 Abalayama, ntango azwaki ekaniseli wana na Nzambe:
“Okobota mwana na nzela na mwasi wana, Sara.” Mbula ntuku
mibale na mitano, andimaki yango na motema na ye mobimba,
pe awanganaki eloko nyonso oyo ekeseneki na yango, mpamba te
ayebaki éte Nzambe akobatela Liloba na Ye.
94 Bazangi kondima, lelo, bákotelema pe bákomeka kobebisa
lokumu ya Biblia. Liboso ya kokoka kokangisa Biblia monoko,
ekosenga na yo kotelemisa ntango liboso éte ókoka kosala yango.
Bisíka nyonso oyo endimaka bonzambe te, bato nyonso oyo
bandimaka bonzambe te, ba-communiste nyonso, ná nyonso
oyo bango bazali, Buddhiste nyonso, Mo-jain nyonso, Mizilima
nyonso, asengeli kotatola mbotama ya Nkolo Yesu Klisto, mikolo
nyonso. Ee, ntango nyonso oyo ókotia linzaka namokanda, amen,
ntango nyonso oyo ókokomadate, ókotatola éteNzambe atindaki
Mwana na Ye, eleki mibu nkoto moko na nkama libwa na ntuku
mitano na nsambo. Ndeko, yo okokaki kosala yango te. Yango
ekokaki kosalema ata moke te. “Likoló ná nse ekoleka, kasi
Maloba na Ngai ekoleka mokolo moko te.”
95 Elekimwa ntango, nazalaki naNewYork, nakendeki namwa
esanga moko, na Statue ya Liberté oyo epesamaki epai na…
Gouvernement ya France nde, epai na États-Unis, eleki mibu
ebele. Bongo na loboko yango mwinda moko ezali. Tomataki
téé na loboko yango. Lininisa moko ezali wana. Bongo na
esika oyo mwinda monene wana ezalaki kongenga, na pembeni-
pembeni namonaki mwa bandeke ya mike-mike, pe bango
nyonso bazalaki ya kokufa, ya kolala na nzinga-nzinga. Pe
nalobaki na mokambi: “Eloko nini ekomeli bandeke wana?
Bakangamaki na lotilíki?”
96 Alobaki: “Te, misié. Naino tolokoti bango na ntongo oyo te.”
Alobaki: “Lobi na butu mbula ezalaki makasi, mopepe moko
monene yamakasi eyaki na ngambo ya libongo awa.”

Nalobaki: “Iyo, misié. Nayebi yango.”
97 Alobaki: “Mwa bikelamo yango bakangamaki na mopepe
makasi wana.” Pe alobaki: “Ntango bakómaki na mwinda oyo,
bamekaki kobeta mwinda yango ezimisama. Omoni? Batutanaki
bobele na talatála oyo pe bamibetaki na yango.” Bongo alobaki:
“Na esika éte básalela pole mpo bákende na esika ya ekimelo,
bango bamekaki nde kobetamwinda yango ezimisama.”
98 Na bongo mpemela eyelaki ngai. Ya sòlo. Mibali pe basi
oyo bazomekáká kozimisa Mwinda na Nzambe, bazali bobele
kobeta mitó na bango mpamba. Pe, Mwinda yango, mpo na
nini bazosalela Yango mpo bakende na esika ya ekimelo te, na
esika ya kobetaka motó na yo mpamba? Bazomeka kowangana

Yango, pe koloba: “Ntango ya makamwisi eleká. Eloko moko
lokola Lobíko na nzoto kouta na Nzambe ezalaka te, lobíko oyo
eyokisamaka na motema ezalaka te, makambo ya ndenge wana.”
Bazali bobele komibeta-beta na likonzi yango. Na ntango nyonso
oyo bazosala yango, Lingómbá monene ya Nzambe ezokende
liboso pe ékomata se likolo, na lombangu nyonso oyo ekoki.
Bato bákobima pe bákomikumisa été bazali oyo, ná wana, pe
bákokweya, pe bongo na bongo. Kasi Lingomba na Nzambe
ékokendeke se liboso, Liloba na Nzambe pe ékokendeke se
liboso. Asalemá útá na bisaleli oyo ebongi be.
99 Eleki kala te, kuna na Australie, Australie monene oyo
ezali na nse ya boyangeli ya bokonzi ya ba-Britannique, ezali
lokola Afrika ya Sudi, kuna na ngambo ya nzela ya kokende
na Australie. Kuna na Sydney, engumba moko monene ezwami
zinga-zinga na libongo wana, Ndeko Beeler akoki koyeba yango
malamu koleka ngai. Ata bongo, balingaki kotonga gbagba
moko, ébanda na—na Sydney ya Nordi kino ya Sydney ya Sudi.
Babwakaki mbélá na ekólo mobimba, mpo na kobengisa ba-
architecte, batongi ya gbagba, mpo baya kotonga gbagba yango.
Moto moko te kati na bango andimaki yango. Moto moko te
amekaki kokamata yango. Bobele na ngonga oyo bakómaki
wana, bamonaki éte kuna na nse ya mbú wana, zelo oyo
eninganaka-ninganaka ezalaki. Ezalaki zelo oyo eninganaka
mbangu-mbangu, pe eloko moko ekotelema ngui wana te. Bongo
bamekaki yango pe batalaki bozindo na yango, pe bakobaki
bongo. Balobaki: “Te, tokozwa atá mwango ya komeka kotonga
gbagba ya ndenge wana te. Ekoki kosalema te.”
100 Sima na mwa ntango, elenge architecte moko autaki na
ngambo ya Angleterre ayaki kuna, moto ayebaná, moto akendá
nsango, azalaki na lokumumalamu.
101 Oh, nasepeli na yango! Nasepelaka na moto oyo azali na
lokumu. Oh, ozali na ntina ya kozala moto monene te. Okoki
kozala mobola moko oyo avandaka na mwa nzela moko ya
mabele pe kozala na lokumu mosika koleka mokonzi monene
moko. Ya sòlo mpenza. Ozali na ntina ya kozala moto ya mosolo
te. Okoki na yo kaka kozala na lokumu. Ezotatola, lokumu
na yo, yango etátolaka oyo yo ozali, pe esalaka oyo yo ozali.
Yango epesaka yo lokumu na yo. Pe okoyebana na nzela ya
lokumu na yo.
102 Moto oyo akendeki kuna na lokumu ya malamu moenza.
Atalaki mobimba ya likambo yango. Atambolaki-tambolaki
na libongo yango mwa mikolo. Ayekolaki yango. Amekaki.
Amekaki bozindo. Atalaki na zinga-zinga. Sima namwa ntango,
akendeki epai ya moyangeli-engumba, alobaki: “Nakozwa
mosala yango.”

“Ee,” alobaki, “misié, oyebi eloko oyo ókozwa?”
Alobaki: “Nasosoli yangomalamumpenza.”

103 Alobaki: “Ee, architecte monene oyo alobi…Ba-architecte
Americain pe ba-architecte oyo bautaki na mokili mobimba,
batongi-gbagba, bayaki awa, pe babangimosala yango.”
104 Alobaki: “Kasi, ngai nazobanga mosala yango te, misié.
Nakozwa yango.” Alobaki: “Nazoyeba éte lokumu na ngai
epanzaná mokili mobimba lokola motongi-gbagba; kasi nakotia
lokumu na ngai namomekano, mpo ngai nakoki kotonga yango.”
Oh, azalaki na emononeli! Liboso éte moto átonga lokumu,
esengeli azala na emononeli ya eloko oyo ákosala.
105 Oh, tiká éte Nkolo ápambolama! Ezali na ntina wana nde
Lola moko ya kokende ezali. Ezali na ntina wana nde tokoki
kozala na lokumu lokola Moklisto, toyebi bisaleli nini ezali na
kati na ndako oyo. Ya sòlo. Makila na Yesu Klisto ezali na kati
na ndako oyo. Ya sòlo. Matónó ya Makila na Ye esukoli masumu
nyonso. Alongoli ngai na banzela ya lifélo pe akómisi ngai mosáli
na Ye. Boye, nandimeli Ye. Na bongo, nasili koleka longwa na
liwa kino na Bomoi. Pe mondimi nyonso asili kosala yango,
mpamba te bazali na kondima pe bandimeli Motongi monene
oyo, pe Architecte monene oyo.
106 Sikawa, ntango moto wana asalaki yango, eloko ya liboso
asalaki, mpo na koyeba mpenza éte azalaki na elónga, ezalaki
éte, akitaki kuna. Pe alobaki: “Sika, liboso éte tóbanda kotonga
gbagba oyo, esengeli tokóma kino na moboko ya makasi.
Esengeli na biso kokóma.” Ayebaki éte kuna na nse ya zelo
yango, mabele ekangamá ezalaki wana, yango nde ezalaki
libanga ya makasi. Eloko nini asalaki soki kozwa ba-pompe
ya minene te? Akitaki kuna na kati pe atiaki ba-tiyo minene
kuna na nse, pe apepaki zelo oyo eninganaka, ná ba-pompe
wana, apepaki yango kino atutaki libanga ya makasi. Ntango
akómisaki yango likolo na libanga, akotisaki ba-boulon minene
wana kuna na kati, pe abongisaki yango. Bongo apepaki yango
moko moko.
107 Na sima, akendeki kuna pe asangisaki, na zinga-zinga na
ye, ba-architecte ya solosolo oyo akokaki komona, bato ya
zebi mpenza, bisalelo ya malamu koleka. Atindaki bazwela ye
bibende ya makasi mpo na gbagba na ye. Ntango asalaki bongo,
alingaki naino kotia atá eteni moko ya ebende te, atá boulon
moko te, kino éte yango emekamaki na nzela ya zebi; mpo
na kotala soki mwa mbebá moko ezalaki kati na yango, mpo
na kotala soki mwa madusu ya mopepe ezalaki, na kati ya
ebende, epai basalaki yango pe banyangwisaki yango, kotala
soki emekamaki malamu. Oh, oyo e—oyo ekaniseli moko ya
ndenge yango elingaki kozala, soki…mpo na lokumu na ye
lokola motongi-gbagba.
108 Soki ye amitungisaki mpenza ndenge wana, mpo na koyeba
solosolo soki gbagba yango ekozwa likama te, bongo bokanisi éte
Nzambe amitungisaki na ndenge boni mpenza, mpo na koyeba

solosolo éte Lingomba oyo ekozawa likama te? Iyo, misié. Ezali
na ekaniseli moko na ntina ya liwa ya Klisto, yango ezali nde
Lingómbá na Ye. Bato mosusu bakolinga kobikela yango te,
bamosusu bakolinga. Kasi, ezali nde ntango ya komekama. Lelo
oyo, Nzambe azali komeka bato, mpo na bikaniseli na Ye.

Mbalamingi, bato balobaka: “Oh, namekamimingi!”
109 Nkombo na Nkolo epambolama, mpo na komekama!
“Ntango nazalaka motau, na ntango wana nde nazalaka
makasi,” elobaki Paulo. “Mwana nyonso oyo ayaka epai ya
Nzambe, esengeli ámekama liboso pe azwa mimekano.” Pe
mimekano yango eleki kitoko mingi epai na yo, pe na motuya
monene epai na yo, koleka motuya na wolo. Ezali ntango ya
komekama.
110 Eleki mibu ebele, liboso éte bazwa binyangwiseli ya bibende,
bazaláká kozwa wolo…Pe ndenge bazalaká koyeba yango
ezalaki kitoko tó te, pe ‘te potopoto nyonso elongwe kati
na yango, pe ebendé pyrite nyonso (wana ezali wolo ya
lokuta), bosoto nyonso elongwaki kati na yango, bango…Batúlí
bazalaki kobeta-beta yango, pe kobeta-beta yango pe kobalola-
balola yango, pe kobeta-beta yango pe kobalola-balola yango,
kino motúlí akomaki komona elilingi na—na ye na kati na
wolo yango.
111 Ezali lolenge wana nde Nzambe asalaka ná Lingomba na Ye.
Akopesa yo komekama moko sima na mosusu, momekano moko
sima na mosusu, komekama moko sima na mosusu, momekano
moko sima na mosusu, kino Bomoi na Klisto émonisama kati na
bomoi na yo; kino ókoma kimia, komisenzela, bopolo, boboto,
komikitisa, komilengele, komisókisa, komipesa, olongoli miso na
yo na biloko ya mokili, pe ókotaláká semba na Kalvari, epai na
Ye oyo Azali kotúla. Mbala mingi okanisaka ezali ndéngé mpo
na mimekano ya makasi, bokono, pe minyoko. Yango esalemaka
bobele mpo na komeka yo, mpo na kobimisa bosoto libanda na
yo, mpo na kobimisa potopoto libanda na yo, mpo na kobimisa
goigoi libanda na yo, mpo na kolamusa yo na esika oyo okoki
kotala pe komona elilingi, tó moto moko ákoka komona elilingi
yaKlisto kati na yo: “Klisto kati na yo, elikya yaNkembo.”
112 Amekaki eteni moko moko. Na suka, ye…Liboso éte átia
boulon, amekaki yango. Amekaki biloko nyonso.
113 Bongo na ntango asilisaki yango nyonso, sikawa, batioli
batelemaki pe balobaki: “Ekotelema ngwi te. Ekoki kosalema
te.”
114 Yango nde likambo bazoloba lelo. “Losambo ya Molimo
Mosantu oyo bozolobela, kala mingi te, nzete wana ekozika
mobimba.” Kasi ezozika te.
115 Oh, mó—móto yango ezali bobele kopelisa yango. Ékopesa
biso bobele nde elikya ya sika. Ékokomisa yango bobele—yango
bobele makasi; momekano, komekama nyonso. Ntango nyonso

mopepe ebetaka nzete pe esukumaka yango liboso pe sima,
liboso pe sima, ezalaka bobele mpo na kosembola misisa, mpo
ékoka kokota na bozindo pe ésimba malamu koleka. Ntango
nyonso bokono ebetaka ndako na yo, ntango nyonso komekama
ebetaka ndako na yo, ntango nyonso ba vuazen na yo bazolobaka
likambo ya mabe na ntina na yo, ezali bobele koningisa yo,
kosembola yo, mpo ókoka kokita pe kotelema ngwi likoló na
Libanga ya Seko, ya Liloba na Nzambe, oyo eninganaka te.
Lolenge wana nde Nzambe asalaka yango. Atindaka mimekano
wanampo na komeka yo, pe kolekisa yo na komekama, koningisa
yo pe kopesa yo mpiko ya sika.
116 Na yango tomoni éte, ntango asilisaki kosala yango nyonso,
Batioli batelemaki wana pe balobaki: “Ekosimba te.” Kasi
boyebi nini? Architecte ayebaki éte gbagba na ye ekotelema.
Ayebaki éte ekotelema, mpo yango esi emekamaki.
117 Yango na ntina wana Nzambe alobaki: “Nakozwa Lingómbá
moko oyo ezangi litono tó liyúta.” Amen. Elekisami na
komekama. Pe mwana nyonso oyo ayei epai ya Nzambe, esengeli
ámekama.
118 Na mokolo ya ekaniseli monene wana, ntango bazalaki
kokende, ntango ngambo nyonso mibale, babandaki utá na
ngambo nyonso mibale, ntango bakutanaki na katikati ya
mai, moto oyo atongaki yango, alobaki: “Nakosenga na moto
moko te.”
119 Ba-architecte nyonso batelemaki zinga-zinga, balobaki:
“Bobele na ntango koningana moko ekobeta gbagba oyo,
ekokweya na nse mbala moko. Ekozala likama.” Kompaní moko
ya assurance ekopesa yemikandampo na yango te.
120 Ye azalaki na ntina ya mokanda moko ya assurance te.
Alobaki: “Gbagba na ngai ekotelema ngwi.” Azalaki na kondima
makasi. Sikawa, esengeli ámeka yango, mpo lokumu na ye
etiamaki na momekano. Ya sòlo mpenza. Bongo soki yango
etelemi, ekozala ekaniseli.
121 Yango nde ntina, nayebi éte, lobikowana ya kala, yaNzambe,
oyo eyokanaka na motema ekotelema ngwi: lokumu na Klisto
ezali ná yango. Ye akopesa biso eloko moko te mpo na kotonga
Lingomba libanda na yango, likíndo esalami na bato te, likoló
na esaleli ya eteyelo moko boye te, tó kotonga makíndo moko
boye na ndenge oyo bango balingaki, na ntongo oyo, mpo na
koyekolisa batei. Motei oyo ya sòlo-sòlo autaka na likíndo ya
ngolu na Nzambe, mbélá na Nzambe, pe yango emekami na
ntango. Ya sòlo. Ekotelema ngwi. Nzambe atieli yo motema.
Biso totielaka Ye motema. Gbagba eko…Moyembi ya kala
ayembaki:

Longo na ngai ekangami na kati ya ezipeli.
Na mbonge pe na mipepe makasi,
Longo na ngai ekangami na kati ya ezipeli.

122 Toyebi eloko nini esímbi yango te, kasi Eloko moko esímbi
yango. Ya sòlo. Ekangami kuna na esika ya kimia. Pe ezali na
singa moko ya lobíko oyo esímbi motema ya moto, éte moto oyo
asilá kobotama mbala mibale aleki uta na liwa kino na Bomoi.
Milimo mabe nyonso ya lifélo ekokoka kozangisa ye kondima te.
Ezali na Eloko moko esímbi kuna na kati. Tiká yango éningana
makasi! Tiká yango éningana! Amen. Ekosimba, ntango nyonso,
mpo yango ezali kati na Klisto Yesu.
123 Bongo mobali yango alobaki: “Nakosenga na moto moko te,
kasi,” alobaki: “Nakokende ngai moko.”
124 Moyangeli-engumba apusanaki pe alobaki: “Misié, ya sòlo
mpenza natieli gbagba na yo motema.”
125 Alobaki: “Soki otieli gbagba na ngai motema, landá ngai.
Malamu, Tiá yango na komekama.”
126 Moyangeli-engumba alobaki: “Motuka na ngai ekozala ya
kotelema kuna na ntongowana. Nakokende elongo ná yo.”
127 Kompaní ya engbúnduka babengaki pe balobaki, babengaki
pe balobaki: “Misié, totieli gbagba na yo motema. Tokozala
na…”
128 Alobaki: “Soki botieli gbagba na ngai motema, bómema
bingbúnduka minei oyo etondi na biloko, bótelemisa yango
likólo na gbagba. Soki bozali na kondima, bólanda ngai. Soki
bondimi éte yango emekami pe eleki na momekano, bondimi
yango, bóya kokende elongo ná ngai.”
129 Pe bato ebele batindelaki ye mikanda, kotala mpiko na ye.
Yango nde eloko oyo bato balukaka, ezali bato ya mpiko, moto
ya kobangabanga te.
130 Soki okanisi kokende losambo nde yango ekoki, pe kolobáká
“amen” na ntango moko boye, pe kogángáká mwa moke, kotia
nkombo na yo na buku, bongo kozonga kobika lokola zabulu,
misala na yo moko ezotalisa oyo yo ozali. Ezaleli na yo etalisi
yango polele. Kasi Nzambe…
131 Mokili elingi komonamibali ya mpiko, moto moko ya mpiko,
oyo akotelema ngwi, lokola ekaniseli na ngolu ya lobíko ya Yesu
Klisto. Ya sòlo.
132 Mokolo yango ntango bafungolaki gbagba yango, bamosusu
na baoyo batikalaki bayaki lisusu, balobaki: “Bomilengele.
Bolengele ba-camera,” bango nyonso, bapanzi-nsango balobaki,
“mpamba te gbagba wana ekokweya.”
133 Elenge mobali yango akendeki kuna likólo na gbagba
yango, atelemisaki motuka na ye, atalaki kuna na sima,
pe amonaki bingúnduka wana etandami molongo, amonaki
moyangeli-engumba kopepa ye maboko. Atalaki pe amonaki
bato nkoto na nkoto kuna na sima, babelemi mpo na kotambola
elongo na ye. Alobaki: “Tindiká lokito.” Ndeko, ntango mizíki
ebetaki, bapiolóló ebandaki kobeta, kelelo yamaseke ebetamaki,

nayebisi bino, koningana moko ya nsomo esalemaki. Kasi ye
akatisaki gbagba wana, pe eninganaki ata moke te. Mpo na nini?
Azwaki esika ya liboso na molongo, mpo soki yango esengelaki
kokweya, tiká éte ye akweya elongo na yango.
134 Pe YesuKlisto ayaki utá na Lola, naNkembo; utá naNkembo
kokita awa, mpo na kotonga Lingómbá moko. Pe bisaleli oyo
Azali kotia kati na Yango, ezali bisaleli oyo emekami na ntango.
Okoki koya awa na etumbelo pe oyamboli, kasi soki Amoni
madusu ya mopepe pe biloko mosusu nyonso, omoni, mokili—
mokili epepeli nkusu kati na yo, pe bongo na bongo, okokoka
kotelema te. Akotia yo pembeni. Nzambe alingi Lingómbá oyo
emekami na ntango; ezali moto oyo azali Moklisto lelo bongo
lobi mozongi sima te, ntango moko na kati pe ntango moko na
libanda, ntango moko amati pe ntango moko akiti. Akoki kotia
yo esika moko te.
135 Kasi Azali na Lingómbá oyo emekami, eleki kati na
mimekano, kati na bozangi, kati na bokono, kati na bwale, kati
na liwa, kasi etelemi bobele ná litatoli. Wana nde moto yango,
iyo, Wana nde moto Ye azoluka. Atá soki ozali mobola etali ngai
te. Atá soki ozali mosèngi biloko etali ngai te. Atá soki ozali
mokumbi bosòto etali ngai te. Oyo nyonso yo ozali, Nzambe
akotiela yo komekama. Azali koluka bisaleli oyo emekami na
ntango. Nandimi éte moko na mikolo oyo, ntango Lingomba
monene wana…
136 Na ntango zebi elobi: “Ndenge nini yango ekokangolama?
Bozitó ekangaka yo na mabéle.”
137 Sikawa namiyoki mosambeli. Bótika nayebisa bino. [Ndeko
Branham abeti na etumbelo mbala motoba—N.D.E.] Lingómbá
wana oyo emekami na ntango ekomonisama mokolo moko.
[Abeti lisusu na etumbelo mbala moko pe abeti maboko mbala
moko.] Ekoki kozala éte ndambo na bango bazali ya kolala na
putulu ya mabele. Nayebi esika bango bazali te, kasi Nzambe
azali na bisaleli na Ye emekami nyonso. Mokolo moko Azali koya
kozwa esika na liboso: “Bólanda Ngai!” Akoleka mbala moko na
mipepe pe likólo na mipepe ya mabelé, na bitando ya bitando,
kokende kino na Bozali na Nzambe na Nguya-nyonso, elongo ná
Lingómbá oyo emekami na ntango. Wana nde ekaniseli mpo na
ngolu na Ye; wana nde ekaniseli oyoNzambe apesi Ye.
138 “Moto moko akoki koya epai na Ngai te soki Tata na Ngai
abendi ye liboso te.” Pe moto nyonso oyo ayei epai ya Klisto
azali likabo ya bolingo kouta na Nzambe, pe Klisto akotia ye na
komekama. Pe soki alongi komekama, Ye akotia ye na gbagba,
akokomisa ye kimia, akopesa ye esika, akofandisa ye wana, na
koyebáká éte akotelema ngwí kino na suka na nzela. Amen.
Bisaleli oyo emekami na ntango!
139 “Likoló na Libanga oyo,” likoló na libanga moko ya bilanda-
landa te, likoló na ebele ya emotion te, likoló na ebele ya

makíndo ya lingómbá te, likoló na ebongiseli moko boye te.
Kasi: “Likoló na Libanga oyo,” Liloba na Klisto, “Nakotonga
Lingómbá na Ngai, pe bikuke na ewélo ekokoka kolónga Yango
te.” Ekozala wana.
140 Ekozala ekaniseli ya ngolu na Ye, liboso na Banje. Ntango
Banje batunaki Ye, mokolo moko: “Mpo na nini Ókokende na
mokili?” Akozonga pe akolakisa Lingómbá wana ezangi mbebá,
ezangi litono, ezangi liyúta. Wana nde bisalelo yango. Wana nde
eloko yango. Lokumu na Ye. Asengeli kosala yango. Motongi-
gbagba wana asengelaki kotonga gbagba yango; asengeli kosala
yango, soki te akobebisa lokumu na ye. Klisto akozala na
Lingómbá moko, pe esengeli Ásala yango. Mpo, Ye ayaki na
mokili pe akómaki mosuni, pe afandaki elongo na biso; pe
akómaki lisumu, mpo éte tokóma bayengebeni. Akómaki biso,
mpo éte biso, na ngolu na Ye, tókoka kokóma Ye. Ayaki kozwa
esika na biso, lokola mosumuki; mpo na kotika biso tózwa esika
na Ye, lokola bana mibali pe bana basi na Nzambe, Liboso na
Bokonzi na Ye. Oyo nde ngolu na Nzambe!
141 Ndenge nini tokoki koloba: “Maloba wana ezali sòlo te”?
Likoló pe nse ekoleka, kasi Maloba wana ekoleka mokolo
moko te.
142 Mwa elenge mobali moko mokufi miso ya Indien, eleki mwa
babutu, ye akufaki miso utá azalaki na mposo misato—misato
tó minei, miso na ye emonaki, na ndenge ya elongobani, pe
alongwaki na etumbelo. Yango ezalaki nini? Ezalaki ekaniseli ya
Nguya pe ngolu na Yesu Klisto oyo emekami na ntango. Nkombo
na Ye mosantu epambolama!
143 Emekami na ntango! Mimekano, matata, mibulungano, pe
kobendana, yango ezali bobele mpo koluka madusu kati na yo,
kotala soki lidusu moko ekoki kozala na kati kuna. Nzambe nde
azali koningisa yo pe komeka yo.
144 Eleki mwa ntango, Kaisala Augustia monene, sima na
etumba monene moko, pe azwaki elonga moko monene, ye…
balingaki kopesa ye longónya na Roma. Bongo alobaki na bango:
“Nalingi éte moto moko atambola, moto moko oyo alongobani
atambola na mopanzi na ngai na ntango ngai nákosala yango.”
Alobaki: “Nalingi éte motomoko akabola mapamboli oyo elongo
na ngai.” Pe nyonso…Yango elobamaki kati na miláko. Bakonzi
ya basoda nyonso babongisaki bansala ya bikoti na bango,
baselusaki mipanga na bango, pe bangengisaki bibundeli na
bango, pe biloko nyonso, pe babandaki koyekola ndenge nini
bakotelema semba, mpo na kopesa mokonzi na bango losako, pe
bongo na bongo.
145 Bongo moko na moko atambolaki, ná bibundeli na bango
minene liboso na ye, wana afandaki likoló na ngwende na ye
ákotaláká. Bongo mokonzi moko ya basoda ayaki, ná ekoti na
ye monene, ná nsala na sóngé, ya kitoko, atelemaki pe apesaki ye

losako.Kaisala aningisimotó; pe aleki.Mosusu ayei, apesi losako
na ye. Kaisala aningisi motó; pe aleki. Ekobaki bongo mbala na
mbala, soda moko sima na mosusu.
146 Sukasuka, kuna na suka ya molongó, mwa líkili moko boye
ayaki. Azalaki ata na nguba ya koselusa te, azalaki pe ata na
nsala ya kobongisa te. Kasi ayaki liboso na Kaisala. Ayebaki ata
lolenge ya kopesa losako ya malamu te, kasi agúmbaki bobele
motó na ye pe alekaki.
147 Kaisala alobaki: “Zelá moke. Yo ozali nani? Zongá awa.”
Apusanaki wana. Atalaki ye. Elongi na ye mapipi-mapipi, ná
mpotá, elongi ya kobebá, pe ezoki-zoki. Alobaki: “Ozwi mapipi
oyo wapi?”

Alobaki, “Kuna na etumba, kobundeláká nkolo na ngai,
Kaisala.”
148 Alobi, “Matá awa pe vandá pembeni na ngai. Ozali moto oyo
amekami pe andimisami.”
149 Ndeko, ezali ntango ya kobongisa nsala te, ezali mikolo
ya kotánga kelasi te. Ezali ntango ya mimekano ya ntango.
Ezali ntango oyo Nzambe azali komeka Lingómbá na Ye mpo
na komona mapipi ya etumba ya komekama makasi, ná ya
bitumba, ná ya kobunda. Wana nde moto oyo akotambola na
mopanzi na Ye.
150 Ndenge Elisa amekamaki pe alekaki na kondimisama, liboso
akoka kolata robe ya mosakoli! Ndenge Elisa amizingaki robe
yango! Esengelaki azala moto oyo alongobani! Elisa atalaki
ye kuna na elanga, ntango azalaki kobalola mabele. Nzambe
alobaki: “Wana nde moto yango. Wana nde oyo akoki kolata
mokóto yango. Wana nde moko oyo akoki kolata robe yango. Ye
akoki kozwa esika na yo.”
151 Nkombo na Nkolo epámbolama! Liso na Ye oyo emonaka
nyonso ezali kotambola na mokili mobimba, koluka komona
moto oyo akolata robe wana, oyo Ye alobelaki. “Okoki komela
kopo oyo Ngai nameli? Okoki kobatisama na libatisi oyo Ngai
nabatisami? Okoki,” Alobaki mpo na yango.
152 Bongo, biso, lelo, lokola Lingomba, bosengeli kolata robe ya
Klisto; bibundeli nyonso ya Klisto, nguba nyonso pe bikangeli,
ná ebundeli, oyo ekosala éte tozwama na pamelá te na Mokolo
wana. Azali koluka bikaniseli oyo emekami na ntango, éte
Ákoka koloba: “Mosali na Ngai ye wana. Namekaki ye. Natiaki
ye na momekano. Nalekisi ye na kati na yango, lokola Yobo.
Andimisami bobele mokama likólo namokama.” Nzambe yokelá
biso mawa, mpo tókoka kozwa Nzambe na Liloba na Ye, pe
tókoma bikaniseli oyo emekami na ntango.

Tóbondela.
153 Tata mopambolami, totondi Yo, Nzambe oyo Aleki na
Bosantu, utá na bozíndo ya mitema na biso, mpo na komekama

na ntango, momekano nyonso. Toyókakamabe na ntina na yango
te, Nkolo, kasi tozali na botondi éte ngolu na Yo ezalaki ya
kokoka mpo na kosunga biso kati na bantango monene oyo ya
komekama.
154 Lokola moto yango, na mpokwa oyo, ndenge yango
esepelisaki liyangani mingi ntango alobaki: Ngolu ya Kokamwa,
pe ntango tokómaki na eteni moko wana.

Kati na makámá, nkaka, pe mitambo ebelé,
Oyo nasili koleka;
Ngolu nde ebateli ngai téé na esika oyo,
Ngolu nde ekomema ngai liboso.

155 Oh, yango esepelisaki mitema ya bato! Tondimi éte yango
ezali na alimá moko ná Liteya ya mpokwa oyo, été yango esilá
komekama na ntango, na kati ya makamá, nkaka pe mitambo.
Ezalakimpo na kosungaMoklisto, ye oyo amitalimalamu sikawa
pe ayebi éte atelemi sembo, na nzela na ngolu na Nzambe.
Ezalaki mpo na koyokisa nsòni na baoyo bazokweya-kweya, pe
bazalakamatá-kitá, pe bazangi bokebi, ná kobika ya sembo te. E
Nzambe, atá lipipi moko ya etumba te mpo na kolakisa etumba
yango. Tobondeli na mpokwa oyo, Nkolo, éte Óbulisa Lingómbá,
na Makila na Yo mosantu oyo eleki na nkembo, pe kolongola
madusu ya mipepe nyonso, pe matono nyonso ya bolembu, pe—
pe bosoto nyonso. Lekisá bango lisusu kati na masini, pe—pe
bongisá bango lisusu, Nkolo, pe—pe komisá bango bisalelo. E
Tata naLibelamopambolami, yoká libondeli yamosali na Yo.

Pe wana mitó na biso egumbami.
156 Soki moto moko ya ndenge wana azali awa na mpokwa oyo,
oyo amiyoki éte Nzambe, na ngonga ya komekama oyo, akutá
naino yo sembo na esika ya mosala te. Ntango kowelana eyáka,
omikotisakambangumpo na kokotelamotomoko kati na bango?
Ntango koswana eyáka, ntango kotiolama, ntango mokeseno
eyáka na losambo, ozwaka ngambo ná mabóke pe masanga
mike-mike, pe bongo na bongo ndenge wana? Oyokaka matongi
na balabala pe na bisika ndenge na ndenge? Soki okwei na
likambo wana, mipepe ya zabolo oyo apepaki ekoteli yo, tozonga
lisusu na etumbelo na moto, na mpokwa oyo, pe tónyangwisama
lisusu, pe tóbima na yango kati na biso te. Tiká éte Nzambe
alongola biso mbeba nyonso pe alengelisa biso mpo na Gbagba
monene oyo mpo tozwama na Konetolama na Yango. Soki moto
ya bongo azali awa, pe alingi éte bakanisa na ye!
157 Okoloba: “Ndeko Branham, ndenge nini nakoyeba éte
ekaniseli oyo ekufaka te pe ya Libela, ekotelema?”
158 Nakotangela yo Liloba na Ye, yengebene na Yoane 5:24. “Ye
oyo akoyoka Liloba na Ngai.” (“Oyo akokende na eteyelo na
Ngai” te.) “Ye oyo akoyoka Liloba na Ngai, pe akondima Ye oyo
atindi Ngai, azali na Bomoi ya Seko, pe akoleka na kosambisama
te; kasi aleki utá na liwa kino Bomoi.”

159 Ozali koyoka Liloba na Ye kobenga yo, na mpokwa oyo?
Soki ezali bongo, pe olingi éte okanisama na libondeli, okolinga
kotombola loboko. Loba: “Ndeko Branham, bondelá mpo na
ngai. Nalingi nazala esalelo oyo ya malonga, éte ntango
Klisto akozwa Lingómbá na Ye, éte nakozala te…” Nzambe
ápambola yo, misié. “Nakotenga-tenga mpo na yango te,
Akofandisa ngai mpenza kati na Lingómbá.” Nzambe ápambola
yo, elenge mobali. Nzambe ápambola yo, ndeko mwasi. “Nalingi
kozala…” Nzambe ápambola yo, ndeko. “Nalingi kozala
esalelo oyo yamalonga.”Nzambe ápambola yo,mwana oyo kuna.
Nzambe ápambola yo kuna, ndeko na ngai molingami. “Nalingi
kozwama lokola esalelo oyo ya malonga. Nalingi kozala na
makoki ya kotatola mpo na elikia oyo ezali kati na ngai; elikia!”
Nzambe ápambola yo, ndekomwasi. Ezali malamu. Ya sòlo.

“Ekosala nini, NdekoBranham, soki natombolimaboko?”
160 Olongwe na liwa kino na Bomoi. Yango nde likambo osali.
Obuki mibeko nyonso ya bozitó, bobele wana. Omoni, soki
ozalaka bobele ekekomoko oyo efandi wana, olingaki kotombola
loboko te. Okokaki kosala yango te. Kasi yango ezali kotalisa éte
molimo moko ezali kati na yo, molimo moko, pe molimo yango
eyokakiMolimo naNzambe kolobela yo. Pemolimo oyo ezali kati
na yo ekamati mokano, boye etii ntembe na zebi. Etii ntembe
na bozitó. Eyei, elakisi éte molimo moko ezali kati na yo, ekoki
kotombola yo loboko. Soki ózalaka okufi mbele osali yango te,
kasi okómi na Bomoi. Eloko moko esalemi.
161 Soki ozali mokufi kati na masumu pe mabungá, Nzambe
akoki koloba na yo lisusu te, loboko na yo mbele etikali na nse.
Soki ozali mokufi kati namasumu pemabunga te, Nzambe akoki
koloba na yo, pe ozwi Bomoi, okotombola loboko na yo. Omoni,
elakisi éte Bomoi ekamati mokano, oyambi Klisto. “Olongwe na
liwa kino na Bomoi,” soki okani yango.
162 Káná yango sikawa, wana ezali yo kotombola loboko. Lobá:
“Nzambe, yokelá ngai mawa, salá ngai oyo nasengeli kozala.
Pe nakosalela Yo bomoi na ngai mobimba. Nalingi éte mokolo
wana bakuta ngai nasili komilengela.” Mapamboli likoló na yo,
ndeko molingami kuna na sima. Nzambe ápambola yo, elenge
mobali. Nzambe ápambola yo, kuna nde-…Nzambe ázala na yo.
Nzambe ápambola yo, mwana. Malamu, moto mosusu. Nzambe
ápambola yo awa, Ndeko Roy, pe Nkolo ázala na yo. Iyo.
“Nkolo, kutá ngai ya kobelema. kutá ngai ya kobelema.”Nzambe
ápambola yo, ndeko na ngai kuna sima. Ya sòlo, Nzambe azali
komona yo. Zalá na esengo. Moto mosusu alingi éte akanisama
na libondeli sikawa? “Salá ngai…” Malamu. Tiká tó… 

